
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԿԱՐԻՔՆԵՐԻ ՀԱՄԱՐ ՉԵՅՆԼԱՅՍԻՍ «ԲԼՈԿՉԵՅՆ ԷՆԴ ԴԻՋԻԹԼ ԱՍՍԹԵԹ ԻՆՎԵՍՏԻԳԵՅՇՆ ՍՈԼՅՈՒՇՆ» – ՉԵՅՆԼԱՅՍԻՍ ՌԵԱԿՏՈՐ (CHAINALYSIS «BLOCKCHAIN & DIGITAL ASSTET INVESTIGATION SOLUTION» – CHAINALYSIS REACTOR) ԾՐԱԳՐԱՅԻՆ ԱՊԱՀՈՎՄԱՆ ՁԵՌՔԲԵՐՄԱՆ ՆՊԱՏԱԿՈՎ ԿՆՔՎՈՂ ՊԱՅՄԱՆԱԳՐԻ ՀԱՄԱՐ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	1. ՀՀ ֆինանսների նախարարություն
	19.11.2024թ.

	
	01/9-2/24533-2024

	1. 1023 ծրագրի 31001 «ՀՀ պետական եկամուտների կոմիտեի տեխնիկական հագեցվածության բարելավում» միջոցառման շրջանակներում շուրջ 312.2 մլն դրամ (որից 188.6 մլն դրամը՝ միջոցառման շրջանակներում ներքին վերաբաշխվող, իսկ 123.6 մլն դրամը՝ այլ միջոցառումներից վերաբաշխվող միջոցների հաշվին) լրացուցիչ վարչական սարքավորումների ձեռքբերման վերաբերյալ առաջարկում ենք գնահատել իրավական հիմքով և հրատապությամբ պայմանավորված կարիքները՝ Նախագծում թողնելով միայն դրանց առնչվող վերաբաշխումները: 



	Չի ընդունվել:
«ՀՀ պետական եկամուտների կոմիտեի տեխնիկական հագեցվածության բարելավում» միջոցառման շրջանակներում նախատեսված վարչական սարքավորումների ձեռքբերումը հրատապ է և վերջիններս օգտագործվելու են Կոմիտեի բնականոն գործունեության ապահովման նպատակով, որն էլ իր հերթին բարելավելու է հարկային վարչարարության բարձրացմանը: Ինչ վերաբերում է իրավական հիմքերի գնահատմանը, ապա հարկ է նշել, որ վերջիններս կարգավորվում են արդեն իսկ գործող իրավական ակտերի շրջանակում:

	2. Ինչ վերավերվում է մնացած վերաբաշխումներին, նկատի ունենալով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասով նախատեսված վերաբաշխումների թույլատրելի սահմանաչափի գերազանցման ռիսկի առկայությունը,  առաջարկում ենք ներկա փուլում զերծ մնալ վերաբաշխումներ կատարելուց:
	Չի ընդունվել:
Մնացած միջոցառումների մասով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասով նախատեսված վերաբաշխումների թույլատրելի սահմանաչափի գերազանցման հետ կապված ռիսկեր առկա չեն, քանի որ վերջիններս հանդիսանում են վարկային և դրամաշնորհային միջոցառումներ, որոնց գծով կատարվում է բացարձակ կրճատում:

	3. Նախագծով նախատեսվում է ՀՀ 2024թ. պետական բյուջեով նախատեսված՝ ՀՀ ԲՏԱ նախարարության 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում ՊԵԿ-ին հատկացնել 5.0 մլն դրամ՝ էլեկտրոնային համակարգի ձեռքբերման նպատակով, որի վերաբերյալ առարկություններ չունենք՝ նկատի ունենալով, որ վերջինս հավանության է արժանացել Տեղեկատվական համակարգերի կառավարման խորհրդի կողմից:
	Ընդունվել ի գիտություն:

	4. Նախագծի 2-րդ կետով նախատեսվում է ՀՀ ՊԵԿ-ի կարիքների համար ծրագրային ապահովման ծառայությունների ձեռքբերման նպատակով կազմակերպված գնման գործընթացի նկատմամբ բացառություն սահմանել ՀՀ կառավարության 04/05/2017թ. թիվ 526-Ն որոշմամբ հաստատված  կարգի 71-րդ կետի 1-ին ենթակետի զ պարբերության պահանջների նկատմամբ, սակայն Նախագծի փաթեթը չի պարունակում հիմնավորումներ, թե պատվիրատուն ինչպես է ապահովելու պայմանագրի, կանխավճարի և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը:
	Չի ընդունվել:
Նախագծի հիմնավորման մեջ հստակ նշվել է, որ Կոմիտեն բանակցել է Chainalysis Inc. ընկերության ներկայացուցիչների հետ, որոնք սահմանել են իրենց պահանջները, առանց որոնց պայմանագիր չի կարող կնքվել: Նախագծով նախատեսվում է բացառություններ սահմանել գործող այն կարգավորումների նկատմամբ, որոնց չկիրառման պարագայում նշված ընկերությունը կհամաձայնի պայմանագիր կնքել Կոմիտեի հետ: 
Պայմանագրի և որակավորման ապահովման (կանխավճար չի տրամադրվում) պայմանները չկիրառելու դեպքում ռիսկը բացակայում է, քանի որ, ինչպես նշվել է նախագծի փաթեթում Chainalysis Reactor տվյալների հարթակ է և էլեկտրոնային գործիք, որը կապ է հաստատում կրիպտոարժութային գործարքների և իրական աշխարհի սուբյեկտների միջև՝ արդյունքում հնարավորություն ընձեռելով ձեռք բերել համապատասխան տվյալներ և նույնականացնել տվյալ գործարքի իրական շահառուին (շահառուներին)։


	5. ՀՀ ֆինանսների նախարարության www.procurement.am հասցեով գործող գնումների պաշտոնական տեղեկագրում (այսուհետ՝ տեղեկագիր) առկա տեղեկատվության համաձայն 30232230/503 «համակարգչային տվյալների պահպանման միավորներ», 30232230/504 «համակարգչային տվյալների պահպանման միավորներ» և 31211300/501 «կոմուտատորներ» ԳՄԱ կոդերով գնման առարկաների ձեռք բերման համար կնքվել են համապատասխանաբար պայմանագրեր 04/10/24թ. ՀՀ-ՊԵԿ-ԷԱՃԱՊՁԲ-24/24-Ք-1՝ 9,405,000 դրամ, 21/10/24թ. ՀՀ ՊԵԿ-ԷԱՃԱՊՁԲ-2024/5՝ 20,796.000 դրամ և 03/10/24թ. ՀՀ ՊԵԿ-ԷԱՃԱՊՁԲ-2024/4՝ 75,240,000 դրամ արժողությամբ, սակայն նախագծի Հավելված 11-ի գնումների պլանի 1023 ծրագրի 31001 միջոցառման մեջ ներառված վերոնշյալ գնման առարկաների տողերով նախատեսվում է համապատասխանաբար «12,000,000», «25,000,000» և «80,000,000» դրամի հատկացումներ:
Ելնելով վերոգրյալից հայտնում ենք, որ անհրաժեշտ է պլանում հիշյալ գնման առարկաների մասով հատկացվող գումարի չափը համապատասխանեցնել կնքված պայմանագրերի գներին:
	Ընդունվել է:
Նախագծի փաթեթի ներկայացման ժամանակ դեռևս նշյալ պայմանագրերը կնքված չէին և արժեքների համար հիմք են ընդունվել նախահաշվային գները:

	5. Միաժամանակ նկատի ունենալով, որ տեղեկագրում առկա տեղեկատվության համաձայն պլանում ներառված 30232480/501 «տեղեկությունների պահպանման կրիչներ» ԳՄԱ կոդով գնման առարկայի ձեռք բերման համար հայտարարվել է «ՀՀ-ՊԵԿ-ԷԱՃ-ԱՊՁԲ-24/10-1» ծածկագրով գնման ընթացակարգը, ուստի անհրաժեշտ է նախագծի ընդունումը հիմնավորող փաստաթղթում նշված «ՀՀՊԵԿ-ԷԱՃ-ԱՊՁԲ-24/10» բառերը փոխարինել «ՀՀ-ՊԵԿ-ԷԱՃ-ԱՊՁԲ-24/10-1» բառերով:
	Չի ընդունվել:
Հայտնում ենք, որ ընթացակարգի ծածկագիրը նախագծի փաթեթում ճիշտ է ներկայացված, իսկ ֆինանսների նախարարության կողմից առաջարկված ծածկագիրը ոչ թե վերաբերվում է ընթացակարգին, այլ պայմանագրին:

	2. ՀՀ վարչապետի աշխատակազմ
[bookmark: _GoBack](Իրավաբանական վարչության եզրակացություն)
	10.12.2024թ.

	
	02/16.7/42391-2024

	Նախագծի 2-րդ կետով սահմանվում է, որ ՀՀ պետական եկամուտների կոմիտեի կարիքների համար (…) գնման գործընթացի կազմակերպման ժամանակ չեն կիրառվում ՀՀ կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 71-րդ կետի 1-ին ենթակետի «զ» պարբերության պահանջները: Սակայն, գտնում ենք, որ առաջարկվող դրույթը չի բխում «Գնումների մասին» ՀՀ օրենքի մի շարք դրույթներից (հոդված 6-րդ, 27-րդ, 28-րդ):
	Չի ընդունվել:
«Գնումների մասին» ՀՀ օրենքի 6-րդ, 27-րդ, 28-րդ հոդվածները վերաբերվում են մասնակցի գնումներին մասնակցելու իրավունքներին, հրավերով սահմանված որակավորման չափանիշներին, գնումների հայտարարության ու հրավերի բովանդակությանը, իսկ որոշման նախագծով սահմանվել է բացառություն պայմանագրի և որակավորման ապահովման մասով, որը և թույլատրելի է ՀՀ կառավարության 04.05.2017թ. N 526-Ն որոշման N 1 հավելվածի 3-րդ կետով:
Միևնույն ժամանակ հարկ է նշել, որ նմանօրինակ ՀՀ կառավարության որոշման նախագիծ Կոմիտեի կողմից ներկայացվել է 2023 թվականին, որի արդյունքում 17.06.2023թ. ուժի մեջ է մտել ՀՀ կառավարության 16.06.2023թ. N 964-Ն որոշումը:

